
MANTAN PNS alias

pensiunan ASN, salah si-

jine, ya Wirya Pantek.

Esih olih gaji sethithik

senajan wis ora aktip kerja

neng instansi pemerintah-

an. Mantan laki utawa bo-

jo lanang, Karto

Ngethether sikiye dhudha,

pengangguran, ora olih

pekasilan kejaba angger

diwenehi sedermane batir

tangga, Wirya Pantek.

Mantan aktipis Dharma

Wanita, bojo ASN, salah si-

jine kuwe Mbekayu Yati

Gutheng. Kegiatane mung

dhapur, sumur, kasur.

“Angger mantan TNI

jenderal, kuwe Andika.

Sikiye njago gubernur

Jateng neng Pilkada

Jateng 2024. Wonge gedhe

duwur, wibawa. Senajan

pensiunan tentara,

dheweke esih ndegeg

angger mlaku. Angger

neng Pilkada Jateng

menang, posisine dadi pe-

jabat nomor 1 neng Jawa

Tengah. Gajine ngend-

heng-ngendheng. Loman

eman karo rakyat cilik

Jawa Tengah ora, ya?

Muga-muga bisa nye-

jahterakna wong se-

Jateng. Kayane patut dipi-

lih, lho. Sing jelas Pilkada

Jateng bakal rame, perang

jenderal,” kandhane Wirya

Pantek ngalemi mantan

Panglima TNI kuwe mau.

“Angger mantan

Jenderal Polisi, kuwe Pak

Luthfi, dheweke maune

Kapolda Jateng. Wonge

sumeh, pinter semedulur

karo wong-wong sapa bae.

Senajan wis nganggo

klambi sipil, sipat tegas

Pak Polisi esih katon.

Wibawa. Dheweke uga

nyalon Gubernur Jateng

neng Pilkada 2024 ngesuk.

Angger dadi gubernur,

menang neng pilkada,

eman maring rakyat

Jateng ora, ya? Muga-mu-

ga bisa nyejahterakna rak-

yat se-Jateng. Kayane

patut dipilih, lho.” Sing je-

las bakal seru, kiye perang

antarmantan,” kandhane

Mbekayu Yati, nyerocos

maring lakine, Wirya

Pantek.

Anane pilihan sing ka-

ton beda antarane Wirya

Pantek karo bojone, Karto

Ngethether dadi melu rem-

bug Pilkada Jateng kuwe

mau. “Milih pemimpin

kuwe aja kaya milih ku-

cing neng njero karung.

Kang Wirya Pantek ya es-

ih ragu karo Andika, sena-

jan goli ngalemi Pak

Andika ngasi kepentut-

pentut. Kalem bae si, nga-

pa Kang? Mbekayu Yati ya

padha bae. Ngalemi Pak

Lutfi, ningen ujung-ujunge

malah takon Pak Lutfi

apik dipilih apa ora, ya?

Gyeh rungokna. Inyong

tah arep milih sapa bae

sing gelem mbantu inyong

nekakna modhal nggo

dodolan sembako neng

umah. Inyong kepengin

ora nganggur, ya kudu ana

modhal. Pantese Pak

Andika aweh modal Rp 5

juta maring aku, tah

maen. Angger Pak Andika

ora sanggup mbantu, ya

Pak Lutfi monggo mbantu

kula kangge modhal

dodolan sembako. Mung

Rp 5 juta, Pak!”

